
MEMORIA ANUAL DE CENTRO 2022/23 

1.- INFORMACIÓN  XERAL SOBRE AS PRINCIPAIS ACTUACIÓNS E 

PROXECTOS LEVADOS A CABO 

 

1.1.-DE CARÁCTER MATERIAL E COMPLEMENTARIO 

1.1.1.-EQUIPAMENTO.MANTEMENTO                                   

  

Chegou ao centro material solicitado neste curso 2022/23 á Consellería e é o 

seguinte: 

Mesa de profesor con sillón 

Mesa lectura e comedor 4 cadeiras 

Rincón lectura informal secundaria 

Estantería aberta casilleiro 

Cubetas móbiles 

Mesas abatibles con rodas 

Caderas apilables 

Armario metálico alto 

Armario portas baixo  

Encerado blanco 

 

1.1.2.- OUTRAS CUESTIÓNS COMPLEMENTARIAS 

1.1.2.1.- XESTIÓN DA BIBLIOTECA 

O eixo central do noso traballo durante este curso escolar foi manter a 
Biblioteca como un espazo de convivencia para os membros da comunidade 
educativa, coma un entorno educacional igualitario, de integración e, sobre to-
do, funcional e de estímulo para o hábito lector e o traballo interdisciplinar. A 
intención foi promover o espazo da Biblioteca como lugar de encontro.  
Para visualizar tanto o traballo desenvolvido durante este curso, así coma as 
imaxes das actividades, pódese acceder ao Blog Vilán: 
http://pedradaaguia.blogspot.com/ 
 
 



 

 

As actividades a destacar son as seguintes: 
 

1.1.2.1.1.- FOMENTO DA LECTURA 

 
Neste curso, continuamos coa “Hora de Ler” para todo o instituto, cunha 

sesión semanal de 50 minutos, que foi rotando de sesión en sesión ao longo das 
semanas deste curso. Colocáronse nas aulas caixas con libros a disposición do 
alumnado que esquecera traer a súa lectura para que puidese participar da 
actividade. 

 

 

 

 

 

 

 

 

 

 

 

                                           

1.1.2.1.2.-Clubs de Lectura 
 

Durante este curso 22/23 leváronse a cabo tres Clubs de Lectura nos se-
guintes niveis:  1ºESO, 2ºESO e 3º/4ºESO. Tamén se mantivo o Club de lectu-
ra de adultos. 

 
As reunións dos Clubs, a razón dunha sesión cada dous meses,  comeza-

ron en novembro e desenvolvéronse os xoves entre as 15.15h. e as 16.15h. 
 

Curso Número de alumnos/as 

1ºESO 10 alumno/as 

2ºESO 7 alumnos/as 

4ºESO 4 alumnos/as 

 



 

 

Toda a información sobre os libros e os encontros está dispoñible no Blog do 
Club de Lectura Arao: https://clublecturaarao.blogspot.com/ 
 

1.1.2.1.3.-Encontro con autores: Ledicia Costas, Manuel Núñez Singala e 
Nando López 

 
Na 1ª avaliación, o alumnado de 2ºESO e 4ºESO recibiu a Ledicia Costas 

con dous das súas obras que leron coma lecturas obrigatorias, “Escarlatina, a 
cociñeira defunta” e “O corazón de Xúpiter”, respectivamente. 
 

Na 3ª avaliación, con motivo da celebración do día do libro e aproveitando 
que o alumnado de clubs de Lectura e de 3ºPDC leron, respectivamente os 
seus libros “Noite de temporal” e ”O achado do castro”, recibiron a Manuel Nú-
ñez Singala. 
 

Tamén, neste período do curso escolar, o alumnado de 1ºESO asistiu a 
un encontro online con Nando López autor de “Por qué tiene que ser todo tan 
difícil”. 
 
1.1.2.1.4.- Formación de novos/as usuarios/as 

 
Durante este curso 2022-2023 realizáronse tres sesións encamiñadas á 

formación de novos/as usuarios/as da biblioteca. A formación xirou en torno 
aos seguintes eixos: 

1. Búsqueda de libros nas estanterías a partir da CDU e as etiquetas. 
2. Búsqueda no catálogo da intranet. Link á presentación. 
3. Dar acceso a todo o alumnado á plataforma de contidos dixitais Elbe.2 

 
Quedou pendente a última formación relacionada coa búsqueda de información 
fiable na web e criterios a seguir para avaliar a fiabilidade das fontes. Esta for-
mación  foi a cargo dos titores a través dun documento elaborado polo equipo 
do Plan Dixital do Centro. Este e o link ao documento. 
 
1.1.2.1.5 Voluntariado na Biblio 

 
Durante este ano, a partir da 2ª avaliación, contamos con seis volunta-

rio/as que conseguiron alcanzar o mínimo de 15 horas de participación para 
obter o diploma de voluntariado na Biblio. O voluntariado levou unha tarxeta 
identificativa. 
 
As actividades realizadas foron as seguintes: 

● Realización dos préstamos e devolucións dos libros. 
● Colocación e ordenación dos fondos nas estanterías. 
● Deseño e organización das actividades  



 

 

● Renovacións dos expositores coas novidades colocados na en-
trada do instituto. 
● Elaboración e colocación dos carteis no centro para informar das 
actividades que se ían realizar. 
● Revisión dos fondos da Biblioteca aos que lles faltan os códigos 
de barra do sistema Koha. 

 
1.1.2.1.6. -Clubs de encontro  

 
A partir do mes de outubro organizáronse, no espazo da Biblioteca así 

como noutros espazos do centro (invernadoiro, sala de encontros, outras au-
las), clubs de encontro liderados por alumnado e profesorado con diferentes 
intereses en aprender e compartir  novas habilidades. 

 
Os clubs deste ano foron os seguintes: 

● Xadrez 
● Baile 
● Encaixe de bolillos 
● Deseño de cómics 
● Cultura camariñán 
● Horta escolar 
● Freestyle 
● Personaxes do rock e do metal 

 
 
1.1.2.2.- GRUPOS DE ENCONTRO E DEBATE 

O Grupo de Encontro que organiza o IES Plurilingüe Pedra da Aguia, en 

colaboración con Servizos Sociais Municipais , está orientado aos pais e nais 

de do alumnado que temos no instituto. Neste curso 2022/23 foi coordinado 

polo orientador do centro(José Rodríguez Martínez). As sesións desenvolvidas 

foron as seguintes: 

 Martes 15 de novembro de 2022: primeira sesión do grupo de 

encontros na que abordar as diferenzas entre puberdade e 

adolescencia, os cambios físicos, psicolóxicos e sociais e poremos en 

común pautas e consellos para mellorar a relación cos fillos e fillas. 

 Mércores 14 de decembro de 2022: sesión a cargo de Patricia Vaquero 

(consultora de NosIgualdade) para falar sobre a igualdade na sociedade 

actual e como a están a vivir as/os adolescentes. 



 

 

 

 Martes 31 de xaneiro de 2023: o tema a tratar é a promoción dos 

hábitos de vida saudables nas/os adolescentes. Para iso, o profesor de 

Educación Física do IES e a profesora de Bioloxía abordarán como 

podemos contribuír a que melloren a súa nutrición, actividade física, 

sono, control emocional.... 

 Martes 14 de marzo de 2023: charla impartida polo cabo da Garda Civil 

de Vimianzo que está a colaborar co IES no tema da autoridade positiva 

e prevención ás adiccións con e sen substancia. 

 Martes 18 de abril de 2023: charla sobre o tema da sexualidade na 

adolescencia impartida por persoal colaborador dos Servizos Sociais do 

Concello de Camariñas. 

 Martes 30 de maio 2023: charla sobre o tema da orientación 

académica, isto é, oferta de materias, itinerarios e estudos para o 

próximo curso, así como, bolsas, axudas, residencias, etc. 

 

1.1.2.3.- FORMACIÓN DO PROFESORADO 

Solicitamos un plan de formación de profesorado para os cursos 2022/23 e 

2023/24 dentro das liñas: 

-  Competencia dixital 

-  Competencia en educación inclusiva e coeducación 

Os itinerarios desenvolvidos son os seguintes: 

1.- Plan dixital do centro. 

2.- Novas estratexias para a convivencia positiva no centro: actualización das 

NOFs. 

3.- Ferramentas para a creación de contidos en E-Dixgal. Xestión da 

plataforma. Creación de recursos dixitais.  



 

 

Durante este curso 2022/23 participou o 50% do Claustro no PFPP e 

desenvolvéronse as seguintes actividades: 

1.- Grupo de traballo: PFPP C2231148 Desenvolvemento do plan dixital de 

centro. 

2.- Seminario: PFPP C2232248 Xestión da Plataforma E-Dixgal e creación de 

recursos dixitais. 

3.- Curso PFPP C2231148 Espazo educar Pedra da Aguia que non se chegou 

a realizar. 

4.- Seminario PFPP C2231148 Actualización das NOFs. 

 

1.1.2.4.- TRANSPORTE ESCOLAR 

En xeral funcionou con normalidade o transporte. Continuando da mesma 

forma que cando estabamo coa situación Covid-19, cada alumno/a tiña o seu 

asento asignado sen posibilidade de cambio salvo causa xustificada. Neste 

curso 2022/23 é o terceiro ano que contamos coa figura de acompañante, 

persoal moi necesario para o transporte escolar e que cumpriu moi ben as súas 

funcións. 

 

1.2.- ACCIÓNS OU MEDIDAS ORGANIZATIVAS PEDAGÓXICAS 

EDUCATIVAS E RELACIONAIS DESENVOLVIDAS 

 

1.2.1.- ESTRUTURA ORGANIZATIVA 

           O Centro dispón dunha estrutura organizativa que se vén 

desenvolvendo habitualmente: as reunións de titores de nivel realizáronse 

baixo a coordinación do Orientador;  a CCP reuniuse coa periodicidade 

mensual, tal e como está establecido por lei. 

Tamén se fixeron reunións do profesorado por niveis cando a necesidade o fixo 

patente.  

 



 

 

 

1.2.2.- ÓRGANOS COLEXIADOS OU DE COORDINACIÓN 

A través dos distintos órganos colexiados ou de coordinación didáctica (xuntas 

de avaliación, Dptos, CCP, Claustro…) tratáronse cuestións importantes como:  

 Concreción de prioridades e criterios pedagóxicos para a elaboración de 

horarios e a selección de alumnado, a ter en conta para a posible 

organización das Medidas de Atención á Diversidade (MAD). 

RE/ACS/PMAR . 

 Análise e seguimento do proceso de avaliación das aprendizaxes do 

alumnado: grao de cumprimento ou desenvolvemento das competencias 

básicas, estándares de aprendizaxe e obxectivos das programacións 

didácticas, así como a valoración dos resultados e das medidas 

establecidas nos distintos grupos ou niveis durante as avaliación inicial e 

avaliacións trimestrais.  

 Normas de convivencia e medidas correctoras a aplicar cos alumnos/as 

con condutas contrarias ou gravemente prexudiciais: vendo a 

necesidade de modificar algún aspecto das NOF que se traballaron no 

plan de formación do centro neste curso 2022/23. 

 Elaboración dunha folla excel onde se recollen as porcentaxes da 

valoración das competencias claves de cada materia e dende a 

Administración nesa táboa Excel cando introduces as notas de cada 

materia, o propio programa asigna a valoración que lle corresponde en 

cada competencia. Neste curso houbo que facer modificacións para 

adaptar o cadro de materias. As competencias de 1º ESO foron 

volcadas directamente da aplicación de PROENS. 

 Instrucións sobre a elaboración do proxecto das programacións e 

memorias finais, etc, sinalando que tanto as memorias de 1º ESO e 3º 

ESO(nas cales hai que cubrir na aplicación PROENS o seguimento 

unidade didáctica e o seguimento final) coma nas memorias de 2º ESO 

e 4º ESO hai que facelas como un documento no que se inclúa os 

seguintes apartados: 

◦ Nivel de desenvolvemento da programación didáctica nos diferentes 

cursos. 



 

 

◦ Grao de adquisición das competencias clave: idoneidade da 

metodoloxía e dos criterios de avaliación, recursos empregados. 

◦ Resultados finais dos alumnos: porcentaxes de aprobados e 

suspensos por níveis, grupos e sexo, valoración global. 

◦ Actividades complementarias ou extraescolares realizadas cos 

diferentes grupos e niveis: oportunidade e grao de satisfacción das 

mesmas. (Deste apartado, mandar unha copia ao Departamento de 

Actividades Complementarias e Extraescolares). 

◦ Reclamacións formuladas e resolucións adoptadas. 

◦ Suxestións finais: propostas de mellora para o vindeiro curso, 

reaxustes necesarios dos contidos e das programacións, suministro 

de material. 

 Información e aprobación do proxecto de orzamento e de xustificación 

das contas do Centro.  

 Información sobre os criterios de titulación e promoción do alumnado da 

ESO para o centro, tendo en conta o que está vixente para os diferentes 

cursos da ESO en función se se lle estaba aplicando a nova lei ou a 

anterior. 

 Recollida de propostas de mellora ou aportacións para o vindeiro curso 

sobre aspectos varios( reaxustes, necesidades), que se especifican máis 

adiante.  

 

 

 

 

1.2.3.- PARTICIPACIÓN NOS CONTRATOS PROGRAMA NAS DISTINTAS 

MODALIDADES 

  

 Contratos-programa INNOVA(CPInnova) nas seguintes actuacións: 

o EDUsaúde.O centro como dinamizador de hábitos de vida saudable. 

 



 

 

 Contratos-programa  Recupéra-T nas seguintes actuacións: 

o PROA+ 

  Dentro da convocatoria Contratos-programa do Plan Recupera 

neste curso 2022/23 poñense en marcha medidas de reforzo docente a través 

do programa  PROA+ 

PROA + Programa para a Orientación, Avance e Enriquecemento Educativo 

2021-2024 cofinanciado polo Ministerio de Educación e Formación Profesional 

e pola Unión Europea no marco do Mecanismo de recuperación, 

transformación e resiliencia coa finalidade de reforzar, apoiar e consolidar as 

aprendizaxes e os contidos esenciais, que no noso caso contou cunha 

especialista de Pedagoxía Terapéutica a media xornada(3 días á semana)que 

atendeu a alumnado de 1º ESO e 2º ESO durante todo o curso 2022/23. 

 

 Contratos-programa Inclúe nas seguintes actuacións: 

o IGUÁLA-T 

o CONVIVE-T 

o EMOCIÓNA-T 

o  

1.2.4.- RENUNCIA E BAIXA NA REDE DE CENTROS PLURILINGÜES 

         No curso 2018/19 desaparecen as seccións bilingües pola incorporación 

ao último curso da ESO á rede de centros plurilingües. As materias 

seleccionadas e nas que se impartiron a lingua estranxeira inglesa son as 

seguintes:     

          1ºESO : Educación, Plástica e Visual 

          2ºESO : Hábitos Saudables (materia de libre configuración). 

          3º ESO : Educación Plástica e Visual 

          4º ESO  : Xeografía e Historia 

 



 

 

       Destacar que neste curso 2022/23 ao igual que o anterior(2021/22) 

contamos coa figura de auxiliar de conversa a diferencia do curso 

pasado.Como xa tiñamos solicitado a renuncia aprobada en claustro e 

consello escolar do día 28 de xuño de 2022, neste curso 2022/23 no 

mes de xuño de 2023 nos concederon a renunica e polo tanto 

deixamos de ser centro plurilingüe (Resolución do 14 de xuño de 

2023, da Dirección xeral de Ordenación e Innovación Educativa pola que 

se autoriza a renuncia á participación na Rede de Centros Plurilingües 

de Galicia) 

 

1.2.5.- PARTICIPACIÓN NOS PLANS PROXECTA 

              Durante este curso 2022/23 participamos nos seguintes programas do 

Plan Proxecta: 

 PVAD(Proxectos de vida activa e deportiva) 

 Quérote+  

 Proxecto Ríos 

 Proxecto Terra 

 Rede de Eco Hortas Escolares: foi solicitado pero non se admitiu a 

trámite. 

 

 

1.2.6.- PARTICIPACIÓN NOUTROS PROGRAMAS E OBRADOIROS 

 

Algúns dos programas, obradoiros ou actividades nas que particpamos 

destacamos os seguintes ( o total das actividades feitas no noso centros 

durante este curso 2022/23 están recollidas na memoria de actividades 

extraescolares e complementarias): 

 Programa Nacional de Educación Ambiental na localidade 

cántabra de Viérnoles no que participaron 23 alumnos de 2º ESO. 

 Digital Week no albergue de Gandarío para 25 alumnos de 3º 

ESO 

 Obradoiro de igualdade 



 

 

 Obradoiro de almorzos saudables  

 Obradoiros do Plan Director  

 Mar na Escola para o alumnado de 1º ESO, proposta e 

subvencionada polo concello de Camariñas. 

 Obradoiro sobre regueifa 

 Excursión de fin de curso no mes de marzo a Londres para o 

alumnado de 4º ESO. 

 Obradoiro sobre “pegada dixital” 

 Charla sobre fp dual 

 Torneo intercentros de Xadrez 

 Participación no LocoFestival co fin de recaudar fondos para 

ACNUR e desenvolver diferentes actividades para concienciar a 

toda a comunidade educativa da situación que viven a diario os 

máis de 100 millóns de persoas desprazadas e refuxiadas no 

mundo. 

 

1.2.7.-MEDIDAS DE ATENCIÓN Á DIVERSIDADE 2022/23 

 

 En 1º de ESO, exención da materia de Segunda Lingua estranxeira para 

22 alumnos/as que presentan claras dificultades continuadas no proceso 

de aprendizaxe, e en 2º de ESO exención para 11  alumnos/as. En 1º 

ESO  fíxose reforzo en  matemáticas e en 2º ESO fíxose reforzo en 

lingua galega. 

 En 3º de ESO ofertáronse como optativas Cultura Clásica (11alumnos), 

2ª lingua estranxeira francés (19 alumnos), oratoria(13 alumnos) e 

educación dixital, esta última non se puido levar a cabo porque non 

había un mínimo de 5 alumnos para solicitar a autorización á Inspección 

Educativa. 

 ACS/ alumnos con NN.EE. Organización apoios e alumnado con ACS.      

 Ademais deste alumnado con adaptación curricular hai outros alumnos que 

recibiron reforzo educativo nas áreas instrumentais básicas ben por parte das 

mestras de pedagoxía terapéutica  ou por profesorado do centro mediante a 

exención da 2ª lingua estranxeira. 



 

 

Neste curso 2022/23 hai que resaltar a continuación de 2 alumnos/as ucraínos 

(1 alumno en 3º ESO e 1 alumna en 4º ESO) e a incorporación de 1 alumno en 

1º ESO, que finalmente só estivo o primeiro día de clase xa que se trasladou a 

Zaragoza. No mes de abril, o alumno de 3º ESO causou baixa no centro para 

trasladarse a Ucraína. Finalmente a alumna de 4º ESO titulou e fixo a solicitude 

para facer un ciclo formativo na Coruña. 

1.2.8.- ITINERARIOS DE 4º ESO 

Neste curso tivemos tres grupos de optativas en 4º ESO diferenciado para: 

 4ºESO A (ensinanzas académicas) 

     -      Grupo de Física e Bioloxía(9 alumnos/as) 

     -      Escoller entre Francés, Música e TIC(2 materias) 

 4ºESO A (ensinanzas académicas) 

     -      Grupo de Economía e Latín(10 alumnos/as) 

     -      Escoller entre Francés, Música e TIC(2 materias) 

4º ESO A (ensinanzas aplicadas) 

- Grupo de CAAP e IAEE(8 alumnos/as) 

- Escoller entre Francés, Música e TIC(2 materias) 

 

1.2.9.- AS TITORÍAS 

Resultan fundamentais para o bo funcionamento do Centro, sobre todo na 

resolución de conflitos co alumnado.  

Para contribuír a un mellor funcionamento e coordinación da función titorial, 

durante este curso e como ven sendo habitual, incluíuse unha sesión semanal 

coincidente nos horarios dos titores de cada nivel, que lles permitiu reunirse 

coa orientadora para ese labor de acción titorial conxunto. (Ver máis 

información no Plan de Acción Titorial. Memoria do Dpto. de Orientación). 

A principio de curso, estas titorías xa se restableceron de forma presencial 

despois da situación Covid-19. 



 

 

1.2.10.- RESOLUCIÓN DE CONFLITOS CO ALUMNADO 

      Este curso 2022/23  como novidade, as incidencias rexistraronse no XADE 

e todas as semanas  actualizabanse na aula virtual na carpeta de profesorado 

por parte da dinamizadora da convivencia. 

O PLAN DE CONVIVENCIA e a súa memoria explican detalladamente as 

intervencións realizadas, persoas implicadas, solucións, reflexións e propostas 

de mellora que se formularon, polo que entendemos que no seu documento xa 

se recolle toda a información necesaria:  

- Intervencións de titor/a, a orientadora, a xefa de estudos ou o dinamizador da 

convivencia co alumno/a e/ou a familia, para informar e tentar corrixir a 

conduta.  

- Proposta e aplicación gradual de distintas medidas correctoras (saída 

temporal da aula, quedar sen recreo, atención individualizada no Desdobre, 

etc.), ata chegar á aplicación, por parte da Dirección, da suspensión do dereito 

de asistencia ao Centro, no caso das condutas ou comportamentos más 

disruptivos ou obstrucionistas.  

Apenas houbo expulsións. E as que se produciron foron por acumulación de 

sancións ou por algunha incidencia puntual de forma grave. 

 

RESULTADOS CONVIVENCIA  

TOTAL CURSO 2022/23 

 AMOESTACIÓNS PARTES TOTAL EXPULSIÓNS 
1º ESO 33 21 54 3 
2º ESO 22 4 26 0 
3º ESO 39 27 66 7 
4º ESO 17 12 29 2 
 111 64 175 12 

 

Con respecto ao curso anterior mellorouse en canto a rexistro de incidencias, 

pasamos dun total de 217 o curso pasado 2021/22 a 175 neste curso 2022/23. 

En relación ás expulsións pasamos de 8 a 12 expulsións neste curso 2022/23. 

 



 

 

1.2.11.- VALORES E ACTITUDES. ASPECTOS RELACIONAIS 

En colaboración co dinamizador da convivencia, o orientador  e os titores/as 

mantivéronse entrevistas telefónicas  desde a xefatura de estudos e a dirección 

coas familias do alumnado máis conflitivo e numerosas chamadas telefónicas 

para informalas de feitos puntuais.  

 

As faltas de asistencia á clase xa se rexistran no XADE e vólcanse 

directamente no AbalarMóbil polo tanto xa non hai necesidade como antes de 

enviarlle as faltas mensualmente a casa.  

Neste curso 2022/23 o profesorado, en xeral, empregou o abalarMóbil para 

enviarlle calquera tipo de incidencia puntual do alumnado ás familias e iso fai 

que as familias estean debidamente informadas da situación diaria dos seus 

fillos/as. 

 

Valoramos positivamente todas estas colaboracións e cremos que debemos 

seguir traballando nesta liña; estimamos necesario o traballo realizado. A 

familias acudiron en moitas ocasións presencialmente ao centro para calquera 

tipo de trámite e deixando de lado as entrevistas telefónicas, tal e como se viña 

facendo, nestes cursos anteriores por mor do Covid-19. 

 

En xeral, este bloque de obxectivos pedagóxico, educativos e relacionais están 

formulados a longo prazo. Estamos intentando poñer os medios que nos leven 

pouco a pouco á súa consecución.  

 

 

 

 

 

 

 

 

 

 



 

 

 

1.2.12.-AVALIACIÓN DO PROCESO DE ENSINO-APRENDIZAXE 

 

               En relación co nivel de consecución dos obxectivos específicos, a 

adquisición das competencias básicas e o grao de desenvolvemento dos 

contidos, recóllese nas memorias dos departamentos o traballo realizado, as 

dificultades atopadas e as suxestións para mellorar os resultados. 

 

            Aquí presentamos unha táboa por cursos e avaliación dos resultados 

acadados polo noso alumnado: 

       RESULTADOS CURSO 2022-23 

     APROBADO 1 SUSP. 
2 

SUSP. 3 SUSP. 4 + SUSP. % APROBADOS % ATA 3 SUSP. %4+ SUSP. 

1º ESO 1ª AVAL 22 3 5 4 15 45% 24% 31% 

49 2º AVAL 22 6 4 6 11 45% 33% 22% 

  3ª AVAL 30 4 2 6 7 61% 24% 15% 

                    

2º ESO 1ª AVAL 18 6 7 4 6 44% 42% 14% 

41 2ª AVAL 24 0 7 6 4 59% 31% 10% 

  3ª AVAL 28 6 2 1 0 68% 32% 0% 

                    

3º ESO 1ª AVAL 17 5 4 3 14 40% 28% 32% 

43 2ª AVAL 19 3 5 2 14 44% 23% 33% 

  3ª AVAL 22 7 6 3 4 51% 37% 12% 

            5       

4º ESO 1ª AVAL 15 7 2 0 1 62% 34% 4% 

27 2ª AVAL 19 2 3 2 1 70% 26% 4% 

  3ª AVAL 22 4 0 0 1 81% 15% 4% 

 

 

 

 

 

 

 



 

 

1.2.13.-  MATERIAIS CURRICULARES 

 

 

 

Os libros que tiñamos do fondo solidario desactivado neste curso 

2022/2023 foron empregados polo alumnado de toda a ESO. 

 No próximo curso continuamos co proxecto EDIX-GAL para  todos os 

cursos da ESO  e polo tanto só poderemos usar libros de texto naquelas 

materias que no estean integradas no proxecto anteriormente 

mencionado.Tamén solicitaremos para aqueles alumnos/as de 

NEAE(necesidades específicas de apoio educativo) que teñann dereito a un 

vale para libros adaptados ás necesidades de cada un.  En relación a isto, o 

departamento de orientación elaborou un informe individual de cada alumno 

con NEAE, onde se recolle a lista de libros que necesita. 

 



 

 

2.- OUTRAS APORTACIÓNS ESPECÍFICAS RELEVANTES 

2.1.-PROPOSTAS, PROXECTOS OU NECESIDADES ORGANIZATIVAS DE 

CARA O VINDEIRO CURSO 

 2.1.1.- PROXECTOS PARA O PRÓXIMO CURSO 2023/24 

Para o próximo curso 2023/24 continuamos co proxecto EDIX-GAL para o 

alumnado de  todos os curso da  ESO. 

As materias implicadas en cada curso son as seguintes: 

En 1º ESO: matemáticas, francés/exención de francés, bioloxía, relixión/ 

valores éticos, educación física e educación plástica. 

En 2º ESO: educación física, física, relixión/valores éticos, francés/exención, 

tecnoloxía e inglés. 

En 3º ESO: lingua castelá, lingua galega, matemáticas, física e química, 

bioloxía, valores éticos/relixión, educación fïsica, tecnoloxía , francés. 

En 4º ESO: lingua castelá, lingua galega, matemáticas, física-química, bioloxía, 

valores éticos/relixión, educación física, francés, TICs, economía, ciencias 

aplicadas á actividade profesional. 

Solicitamos este proxecto xa que consideramos que cada vez é máis 

importante as TIC no ensino é cada vez maior e, neste contexto, a súa 

aplicación ao traballo da aula convértese nunha peza clave na educación e 

formación do alumnado nos centros educativos. 

Neste curso fíxose a consulta ao noso asesor abalar de se podiamos solicitar a 

renuncia no programa E-Dixgal como centro e se nos informou do seguinte: 

Son 4 cursos desde a súa implantación completa, que no noso caso sería da 

forma seguinte:Entramos no curso 20/21 con 1º da eso, no 21/22 completamos 

a implantación xa que entramos con 2º ESO e ampliamos a 3º e 4º.  E partir 

dese momento 4 cursos máis, é dicir 2022/23, 2023/24, 2024/25 e 2025/26. 

Pois en principio, debemos  de seguir ata o curso 25/26, incluído. Pero 

podemos solicitar no vindeiro curso 2023/24 a solicitude de renuncia ao 

programa no prazo que se estableza. 



 

 

En relación ás propostas dos diferentes departamentos para a materia de 

proxecto competencial nos diferente cursos son as seguintes: 

Departamento de Educación plástica, visual e audiovisual:  

Este proxecto podería ser para calquera curso, preferiblemente que non sexan 

clases de máis de 12 alumnos pola súa dificultade á hora de traballar. 

Constará de dous actividades a desenvolver ao longo do curso: 

1. Pintar un mural co nome do Instituto e a representación das diferentes 

materias que se ofertan na entrada do centro. Sería un mural xa plantexado 

polos alumnos de 4º curso de Valores éticos e cívicos no curso pasado, e que 

habería que pintar a escala, no muro principal da dereita da entrada do centro. 

2. Decorar as columnas do centro con motivos referentes á Costa da Morte 

(unha delas comezouse fai catro anos e habería que terminala; a dos polbos 

que hai ao carón de conxerxería). 

Departamento de música: 

O proxecto que se propón é “Canto e movemento” 

A materia de música está presente durante todo o ensino primario, pero en 

primeiro da ESO desaparece. Volve a ser obrigatoria en 2º ESO, pero en xeral 

o alumnado perde gran parte dos coñecementos e destrezas adquiridas. 

Esta proposta pretende subsanar parte dese problema. Nesta materia optativa 

o alumnado aprenderá unha parte báisca de linguaxe musical para ser despois 

aplicada ó canto, e tamén ó baile. 

En resumen, a materia sería “música e movemento” que se imparte en moitas 

escolas educativas. 

Consistiría en tres partes interrelacionadas: 

 Linguaxe musical 

 Audición e canto de diferentes estilos musicais 

 Bailes e danzas de diferentes culturas 



 

 

Departamento de Francés: 

O proxecto sería un curso de cine dirixido ao alumnado de 3º ESO ou 4º ESO. 

Os obxectivos serían: 

 Coñecer e familiarizarse coa linguaxe cinematográfica 

 Dotar ao alumnado de ferramentas para interpretar a linguaxe 

cinematográfica 

 Aprender a escribir un guión 

 Saber preparar unha rodaxe 

 Aprender a editar vídeo con ferramentas sinxelas 

O obxectivo final deste curso sería a realización dunha curtametraxe no que 

todo o alumnado se vería implicado. Con este programa preténdese fomentar 

unha educación en valores no que a solidariedade, a cooperación e o traballo 

en equipo sexa o eixe principal. 

 

Departamento de lingua galega: 

Proxecto  de produción, ensaio e representación dunha obra de teatro.  

Trataríase de realizar durante todo o curso a preparación da obra de teatro 

para, finalmente, representala ante diversos colectivos do Concello: centro de 

maiores, asociacións culturais, público en xeral.. 

Proxecto de realización dun programa semanal de radio.  

Trataríase de empregar o estudo de radio para a preparación, guionización e 

gravación dun podcast semanal. 

 

Departamento de bioloxía: 

Proxecto de “Explorando o novo planeta chamado atención plena” 

Consiste nun proxecto de intervención basada en mindfulness de carácter 

grupal. O tamaño do grupo non poderá exceder os 10 alumnos/as. 



 

 

Os obxectivos plantexados son: 

 Aumentar a capacidade de concentración 

 Aumentar a conciencia corporal 

 Reducir o estrés 

 Descubrir a confianza neles mismos/as 

 Identificar emocións a través do corpo 

 Aceptar emocións que xurdan neles 

 Estimular a curiosidade por coñecer algo novo ou con novos ollos 

 Mellorar as relacións interpersonais. 

2.1.2.- VALORACIÓN POSITIVA DESTE CURSO 2022/23 

É un centro que funciona moi ben en moitos aspectos e queremos agradecer o 

esforzo e implicación de todas as persoas que aquí traballan. 

PUNTOS A CONSERVAR 

-Subir a información dos horarios do alumnado e do profesorado á aula virtual. 

-Planificar os exames con antelación. 

-Avisar dende o principio de curso da previsión das datas de claustro e de CCP. 

-Colgar as incidencias na aula virtual. 

-Mandar os avisos importantes por correo e por wassap tamén. 

-Que o Equipo Directivo estea dispostos a escoitar e solucionar os problemas 
que van xurdindo. 

- Execución do acordo de claustro para deixar de figurar como centro plurilin-
güe. 

- Posta en funcionamento do sistema de comunicación de sancións a través da 
aula virtual. 

- Modificación do horario para a impartición das clases só pola mañá. 

- Recuperación da recollida selectiva de lixo nas aulas. 

 
2.1.3.- SUXESTIÓNS E PROPOSTAS DE MELLORA PARA O PRÓXIMO  



 

 

Todas as nosas suxestións non son máis que propostas para falar e debatir 

entre todos co ánimo de seguir traballando na mellora do noso Instituto. 

XERAL 

 Manter publicado no taboleiro o rexistro de faltas do profesorado ata a 

seguinte actualización e, en todo caso, un mínimo de 5 días antes do 

seu envío a Inspección. 

 Recordar que as horas de liberación, consello escolar, xefatura de 

departamento, etc., son de permanencia no centro. 

 Rotar anualmente as materias que teñen que impartir clase a 1ª hora. 

 Evitar, na medida do posible, que nun mesmo nivel un grupo curse a 

mesma materia en dúas sesións e outro en 3: é máis complicado levar o 

mesmo ritmo, afectan de diferente maneira os festivos, etc 

 Consultar ou informar -segundo a competencia que teña sobre o asunto- 

ó equipo docente dun grupo sobre as propostas que xurdan fóra das 

sesións de avaliación sobre medidas extraordinarias a tomar co 

alumnado: exención de francés, reforzos, etc.  

 Elaborar un plan de acollida para o profesorado novo no centro. 

Trataríase de elaborar un documento claro e sinxelo no cal se recollesen 

os aspectos básicos de funcionamento do centro (uso dos espazos, 

funcionamento da Biblioteca, posibilidades de uso da Radio, proxectos 

do centro, xestión de saídas e actividades extraescolares, traballo co 

Departamento de Orientación...). 

 Repensar a entrega de Diplomas de fin de curso. Unificar os criterios 

para a toma de decisión dos diplomas (por exemplo, que os 

Departamentos fagan unha proposta previa á Xunta de Avaliación final, 

ou que sexan concedidos por unanimidade...). Pódese pensar tamén a 

posibilidade de substituír ou complementar estes diplomas coa entrega 

dun detalliño elaborado cada ano por un profesor ou Departamento 

diferente (p. ex. unha lámina, un marcapáxinas, un poema...). Estes 

detalliños serían para todo o alumnado coma unha mostra de cariño e 

de bos desexos para o verán por parte do seu profesorado. 

CONVIVENCIA 



 

 

 Informar ao profesorado de problemas que están ocorrendo nas clases 

cando se trata de alumnado que se burla ou illa a compañeiros para que 

poidamos estar atentos. 

 Revisar o posicionamento como autoridade do Equipo directivo do 

centro: 

 Evitar discusións co alumnado nos corredores. 

 Evitar que a área de administración sexa un lugar de reunión/ocio para o 

alumnado. 

 Sancionar as conductas graves dentro do previsto nas NOF. As 

expulsións de máis de tres días teñen que ir acompañadas da instrución 

dun expediente. 

 Pechar a porta da aula durante as sesións co alumnado, evitando 

afectar ó desenvolvemento doutras clases. 

 Manter ambiente de centro de traballo ata o remate do curso: evitar saír 

antes de que toque o timbre, os grupos de alumnos circulando polos 

corredores para “ir falar con alguén”, o traslado dos grupos ó patio, onde 

se mesturan co alumnado que ten EF, etc. 

 Recordar á concesionaria da cafetería que aínda que por calquera razón 

haxa alumnado fóra da súa aula durante os períodos lectivos (ex.: 

gardas conxuntas no patio, tránsito cara ás aulas tralo remate do lecer, 

etc.), non está autorizada a venderlle produtos, algo que reiteradamente 

ocorre incluso en contra das indicacións que acaba de dar o 

profesorado. 

 Actuar dende o centro de forma coherente coa obrigatoriedade de 

asistencia a clase:  

 ata o remate da idade de escolarización: non parece moi bo exemplo 

que un alumno que debería estar en clase veña de visita e pasee polo 

centro cando lle apeteza. 

 ausencias por viaxes ou festas, etc.: non se poden xustificar aínda que 

sexan ausencias consentidas polas familias. 

 Facer repoñer ou aboar o material danado sempre que se coñeza o 

autor ou autora do dano, incluso cando o custo sexa baixo. 



 

 

 Buscar de forma activa a implicación dos dous proxenitores no 

seguimento académico do alumnado: instalación de abalarMobil, 

teléfonos de contacto, asistencia a titorías. 

 Organizar o día de recollida de notas acoutando as zonas de 

circulación/permanencia de persoas, xa que aulas e outras depedencias 

permanecen abertas con acceso a material de valor. 

TIC 

 Cambiar a persoa responsable da Coordinación E-Dixgal. 

 Recomendar dende o centro a contratación do seguro para os 

convertibles. 

 Recordar ás familias que os gastos de reparación corren a cargo do 

usuario. O centro non debe ser xuíz en asignar responsabilidades a 

terceiros e, de ser así, debe acompañarse do correspondente 

expediente sancionador, coma calquera dano ó material do centro. 

 Incorporar ás NOF a obrigatoriedade de usar o maletín para traer o 

convertible ó Centro e para trasladalo entre aulas. 

 Comunicar ás familias formalmente por parte da Dirección do Centro as 

necesidades de reparación ou reposición de equipos das que informe a 

Coordinación E-Dixgal. 

 Colocar nas aulas de grupo os equipos de profesorado do programa E-

Dixgal que poida haber noutras, para poder instalar a mesma maqueta 

que ten o alumnado, de xeito que se posibilite o uso de Epoptes. 

 Coidar o mantemento da web: publicar as programacións dos 

departamentos (chegamos a final de curso sen varias), eliminar avisos 

antigos nos bloques dos departamentos, eliminar apartados baleiros, 

etc. 

 Crear un protocolo de actuación, máis aló do rexistro de casos, para 

cando o alumnado, de forma reiterada, non trae o convertible, tráeo sen 

suficiente batería ou se detecta que fai uso non didáctico del.  

 



 

 

 Solicitar ao alumnado que acade o número de ausencias non 

xustificadas contemplado para a apertura do protocolo de absentismo 

que faga entrega do equipo informático nun prazo de 3 días. O equipo 

permanecerá á súa disposición para empregalo en canto se produza a 

súa reincorporación ó Centro. 

 Revisar a ubicación dos proxectores nas aulas ou, no seu defecto, 

coidar a distribución do alumnado nela. Tal como están agora uns e 

outros, hai casos en que o alumnado non pode ver a pantalla. 

  

MEDIO AMBIENTE  

 Prescindir da impresión do boletín de notas, xa que está dispoñible a 

través de abalaMobil 

 Dixitalizar o proceso de matrícula, cambiando os impresos por 

formularios na web. 

 Insistir no gasto que supón: 

 manter as persianas baixadas e as luces acesas nas aulas. 

 deixar luces, equipos e proxectores acesos en aulas baleiras (recreo, 

traslado a aula específica, etc.) 

 imprimir documentos extensos 

 Formar/informar ó persoal de limpeza, especialmente cando hai novas 

incorporacións, sobre como proceder: 

- na recollida selectiva do lixo. 

- na limpeza dos equipos informáticos: nunca pulverizar ningún tipo de 

líquido de limpeza sobre os equipos. 

 Reparar/substituír as papeleiras de lixo xenérico. Que non funcione a 

tapa promove que se tire lixo que non corresponde nos colectores de 

envases e papel. 

 

 

 



 

 

ACTIVIDADES COMPLEMENTARIAS OU EXTRAESCOLARES 

 Avisar con antelación ao profesorado das actividades que se realizen 

(por exemplo, a saída do surf) 

 Mandar unha lista por correo co alumnado que participa nesas 

actividades (ou xustificar as faltas con antelación) 

 Reforzar a comunicación das actividades. Establecer un mecanismo 

(correo electrónico, ou wasap, ou unha persoa que se encargue de 

avisar presencialmente...) para coordinar as actividades que se realizan 

dende os diferentes Departamentos para o alumnado de todo o centro. 

Xurdiunos esta idea pensando, concretamente, nos Festivais que este 

ano sufriron certa desorganización e que é mellorable 

 

Esta memoria foi exposta e aprobada no Claustro e Consello Escolar do día 28 

de xuño de 2023. 

 

                  A Directora 

 

 

                  Asdo: María Benedicta Mouzo Romero 


